
Bosna i Hercegovina

Federacija Bosne i Hercegovine

Kanton Središnja Bosna/Srednjobosanski kanton

KANTONALNI SUD NOVI TRAVNIK

Broj: K-22/05
Novi Travnik, 23.02.2006. godine

                                  U IME FEDERACIJE BOSNE I HERCEGOVINE!

Kantonalni sud Novi Travnik, u vijeću sastavljenom od sudaca: Slavko Marić – predsjednik vijeća i Jasna Šatara – član vijeća, te sudaca-porotnika Borislav Kovačević, Fadil Džananović i Jozo Grabovac – takođe članovi vijeća, uz sudjelovanje zapisničara Bose Zlatunić, u kaznenom predmetu protiv optuženika Midhata Parića zv. „Mizo“, zbog kaznenog djela «ubojstvo» iz čl. 36. st. 1. preuzetog KZ R BiH, nakon održanog glavnog pretresa koji je bio javan dana 20.02.2006. godine na kojem su nazočni bili optuženik i njegov branitelj advokat Midhat Gekić iz Gornjeg Vakufa/Uskoplja te zastupnik optužbe kantonalni tužitelj Kantonalnog tužiteljstva Travnik Vjekoslav Vavra, nakon obavljenog vijećanja i glasanja dana 23.02.2006. godine donio je i  javno objavio slijedeću:





     P  R  E  S  U  D  U
Optuženi: 



MIDHAT PARIĆ, zv. “Mizo”, sin Mehmeda i majke Zerfe rođene Bilalović, rođen 28.05.1966. godine u Bugojnu, nastanjen na adresi Kula br. 17 općina Bugojno, Bošnjak, državljanin BiH, po zanimanju vozač, oženjen, otac jednog mldb. djeteta, pismen, sa završenom srednjom stručnom spremom, nezaposlen, bez imovine, neosuđivan, vojsku služio u Baru, vodi se u VE Bugojno, u pritvoru proveo vremenski period od 22.07.1994. do 21.10.1994. godine, nalazi se na slobodi,


temeljem odredbe čl. 345. st. 1. točka 1. ranije važećeg ZKP-a, a u svezi sa čl. 9. st. 1. ranije važećeg i preuzetog KZ bivše SFRJ,
                                                  OSLOBAĐA SE OD OPTUŽBE
da je:


dana 22.07.1994. godine u Bugojnu, nakon što je prethodno u ugostiteljskom objektu “Stari krovovi” došlo do verbalnog a zatim i fizičkog konflikta između njega i oštećenog Musić Nasera, ispred ugostiteljskog objekta “Bosanska kafana”, vlasništvo njegove sestre Minke Đanan, takođe lociranog u Bugojnu, u momentu kada mu je oštećeni prilazio sa automatskom puškom u rukama, koja puška je bila usmjerena u njegovom pravcu u visini prsa, iz automatske puške koju je prethodno uzeo kod svoje kuće, da bi ga lišio života u pravcu oštećenika ispalio nekoliko metaka koji su pogodili oštećenog u predjelu glave, trbuha i grudnog koša, nanijevši mu tom prilikom više strijelnih ozljeda od kojih su one u predjelu glave, a koje su imale za posljedicu iskrvavljenje i oštećenje za po život važnih centara u mozgu i moždanom deblu, prouzročile smrt,


čime bi počinio kazneno djelo “ubojstvo” iz čl. 36. st. 1. ranije važećeg i preuzetog KZ R BiH.

Temeljem odredbe čl. 92. st. 1. ranije važećeg ZKP-a troškovi kaznenog postupka padaju na teret proračunskih sredstava suda.

Zapisničar                                                                         Predsjednik vijeća-sudac
Bosa Zlatunić                                                                              Slavko Marić
